
CYNGOR CYMUNED LLANBERIS 
____________________________ 

 
COFNODION CYFARFOD MIS MEHEFIN 2022:   
 
1 CROESO: 
Estynwyd croeso i'r aelodau gan y Cadeirydd gan groesawu hefyd dirprwyaeth o aelodau pwyllgor y cyn garnifal oedd 
yn Llanberis. Roedd arian yng nghronfa'r carnifal ac roedd y pwyllgor wedi penderfynu ei rannu rhwng nifer o 
fudiadau lleol, a'r Cyngor hwn yn eu plith. Cyflwynwyd £2,000 tuag at wella goleuadau Nadolig y pentref. Derbyniwyd 
yr arian gan Llinos Haf Pritchard y Cadeirydd a Gwilym Evans yr Is gadeirydd. Diolchwyd i'r cyfeillion ar ran y Cyngor 
gan y Cadeirydd, gan nodi y bydd cyfraniad hael yma yn gymorth sylweddol tuag at gost y goleuadau newydd. 
Tynnwyd llun i gofnodi'r digwyddiad. 
 
2 PRESENNOL ac YMDDIHEURIADAU: 
Ward Padarn:  Rhys ap Gwilym, Emlyn Baylis, Gwilym Evans, Heather L Jones, Kevin Morris Jones, Nia Jones, Louise 
Price, Helen Sharp, Trystan Thomas. 
Ward Peris:  Iola Owen, Llinos Haf Pritchard (Cadeirydd).  
Ymddiheuriadau:  Iwan Harding, Cynghorydd Kim Jones (oherwydd profedigaeth). Mynegwyd cydymdeimlad a KJ 
oedd wedi colli ei thaid, a NJ a LP a gollodd gyfnither yn ddiweddar. 
Hefyd yn bresennol:  Dei Tomos (Clerc). 
  
3 DATGAN BUDDIANT:  
Cofnodir, os yn berthnasol, o dan y gwahanol benawdau. 
 
4 CADARNHAU COFNODION: 
Cadarnhawyd cofnodion cyfarfod nos Fercher yr 11eg o Fai, 2022 fel rhai cywir ac fe'i llofnodwyd gan y Cadeirydd.  
Cynnig ac eilio: RhaG / IO 
 
5 MATERION YN CODI O’R COFNODION:       . 
1. Cysgodfan Bws: 
Adroddwyd bod y Cyngor wedi derbyn arian oddi wrth y cwmni yswiriant am y gysgodfan newydd yn lle'r un a 
ddifrodwyd ar y Stryd Fawr ger Dolafon. 
2. Llwybrau: 
Awgrymwyd nifer o enwau adeiladwyr waliau er mwyn cael ail bris ar gyfer trwsio Pont y Meibion. 
3. National Grid - Gwaith Fffordd: 
Cafwyd ateb i gais y Cyngor am wybodaeth ynglŷn a'r gwaith ffordd. Eglurwyd fod y trydydd tîm sy'n gweithio ar y 
ffordd wedi ei roi ar waith er mwyn prysuro'r gwaith, ar ôl iddynt gael eu harafu gan greigiau caled eithriadol. Bellach 
mae'r cwmni o'r farn mai'r flwyddyn nesaf y bydd y gwaith yn gorfodi cau rhan o gae chwarae Ger y Llyn ac nid yr haf 
eleni. Gan fod y sefyllfa yn newid cymaint penderfynwyd peidio gofyn i gynrychiolydd o'r cwmni i ddod i gyfarfod y 
Cyngor am y tro. Yn hytrach gofynnwyd i'r Clerc gadw mewn cysylltiad a chael y cwmni i gysylltu os bydd newid 
sylweddol yn y patrwm gwaith a fydd yn effeithio ar lif trafnidiaeth ar hyd y ffordd. 
4. Llinellau Melyn a Llainwen Uchaf: 
Adroddodd y Clerc iddo gysylltu eto mewn perthynas a llinellau melyn yn Llainwen uchaf ac iddo gael addewid y 
byddai swyddog o Gyngor Gwynedd (CG) yn dod allan yn fuan i edrych ar y safle. 
5. Siglen Cae Chwarae Ger y Llyn: 
Cafwyd cadarnhad fod y siglen newydd ar gyfer y cae wedi ei harchebu, ond na fyddai'n ei lle lawer cyn mis Awst. 
Awgrymwyd ceisio pwyso ar y cwmni i gyflenwi cyn hynny os yn bosib. 
• Wrth fynd heibio adroddwyd fod difrod wedi bod i lwyfan y ffram ddringo, ond ei fod wedi ei drwsio y diwrnod y 
cafodd y Clerc wybodaeth amdano gan KJ. 
6. Gosod Mainc: 
Adroddwyd bod y fainc yn y Fynwent wedi ei thrwsio er mwyn ei symud i Fynwent yr Eglwys yn y dyddiau nesaf. 
Mae'r gwaith hefyd wedi dechrau ar gau'r bwlch rhwng dwy wal lle mae geifr wedi dod i mewn i'r Fynwent. 
7. Defaid: 
Cafodd y Clerc ddeall yn ddiweddar nad oedd y bugail SW am gymeryd at y gwaith o hel defaid, ond roedd wedi 
awgrmu bugail arall a fyddai efallai a diddordeb ac anogwyd y Clerc i gysylltu ag ef. 
Hyd yma chafwyd dim ateb i'r cais am gael creu corlan yn Cae'r Ddôl i ddal defaid crwydrol tros dro a materion eraill 
fel giatiau.            1/3 



6 MATERION ERAILL: 
1. Llinellau Melyn a Diogelwch Plant Ysgol: 
Cafwyd nifer o gwynion am barcio bler sy'n creu diflastod i drigolion bythynod Glanrafon, a bod hynny'n aml am fod  
rhieni'n dod a'u plant yno i groesi'r bont dros Afon Goch i fynd i'r ysgol. Soniwyd fod nifer ohonynt yn anghyfrifol yn  
gyrru a throi yn ôl yn beryglus ac yn  gor yrru. Cyhuddiadau go ddifrifol, ond gyda tystiolaeth gadarn gan aelodau.  
Wedi trafodaeth soniwyd am y posibilrwydd o linellau melyn i atal parcio a'r posibilrwydd o osod bolard y gallai 
trigolion eu codi a'u gostwng. Ond yn gynta awgrymwyd fod angen ymgyrch i geisio cael rhieni i beidio mynd a ceir i 
Lôn Tŷ Du, ac i Lôn Capel Coch gan ollwng eu plant ar balmant y Stryd Fawr. Gofynnwyd i'r Clerc anfon gair at 
Brifathro Ysgol Dolbadarn yn gofyn am ei gydweithrediad a chynigiodd HLJ sydd a phrofiad ym maes trafnidiaeth 
gynorthwyo i ddechrau ymgyrch i gael rhieni a plant i newid eu ffordd o ymddwyn yn y lleoliadau dan sylw pe bai yr 
ysgol yn dymuno. Cael plant i gerdded i'r ysgol mewn ffordd synhwyrol a diogel ddylai fod y nod. Holwyd tybed a 
fyddai'r Heddwas lleol a diddordeb galw heibio yn achlysurol? 
2. Ci Peryglus: 
Adroddwyd fod ci mawr wedi ei weld yn yn crwydro'n rhydd o gwmpas cae chwarae Fron-deg a Stryd Warden. Er nad 
oedd wedi ymosod ar neb roedd yna son iddo ladd oen yn ddiweddar. Penderfynwyd anfon gair at Warden cŵn 
Cyngor Gwynedd ac at Uned Troseddau Cefn Gwlad, Heddlu Gogledd Cymru. 
3. Toiledau: 
Oherwydd prinder staff gan CG mae'n amhosibl agor toiledau'r pentref bob yn ail wythnos cyn 8. Dan y drefn arferol 
byddai rhain ar agor am 6.30 ar foreau Sadwrn a Sul. Wedi trafodaeth rhwng y KJ y Cynghorydd sirol a'r Clerc 
penderfynwyd gofyn a oedd aelodau o'r Cyngor yn fodlon gwirfoddoli i agor bob yn ail penwythnos o hyd tan 
ddiwedd Medi er mwyn sicrhau fod y cyfleusterau ar gael ac er lles iechyd a glanweithdra. Cytunwyd nad oedd hyn yn 
ddelfrydol, ond cafwyd nifer i wirfoddoli - GE, TT, HLJ, RhaG, KMJ, KJ a DT. Adawodd y Clerc gysylltu a'r adran briodol 
yn CG efo KJ i drefnu 
Yn sgil y drafodaeth uchod codwyd cwestiwn pam nad oedd yna doiledau ym Maes Parcio Gwesty Fictori, y maes 
parcio agosaf at Lwybr yr Wyddfa. Addawodd y Clerc ymholi. 
4. Llythyr GH Llanrug: 
Yn unol a phenderfyniad cynharach, cyn yr Etholiad, aethpwyd yn ôl at y llythyr lle'r awgrymwyd y dylai cynghorau 
cymuned yr ardal (Llanberis, Llanddeiniolen a Llanrug) gydweithio mwy a'i gilydd. Roedd y llythyr yn cymharu'r dyffryn 
yma a mannau eraill lle'r oedd mentrau neu bartneriaethau wedi eu sefydlu. Penderfynwyd mai da o beth fyddai 
gweld beth oedd yn bosib ac yn y lle cyntaf cysylltu a chlercod y ddau blwyf arall i weld a wnaethant unrhyw beth yn 
sgil apêl y llythyr. Bydd y mater ar raglen mis nesa. 
5. Goleuadau Nadolig: 
Yn dilyn derbyn rhodd y cyn bwyllgor carnifal yn gynharach dywedodd y Clerc fod cronfa'r goleuadau Nadolig erbyn 
hyn wedi cyrraedd £2,945. Yn dilyn trafodaeth penderfynwyd sefydlu pwyllgor i drafod sut i wella a sicrhau goleuadau 
Nadolig teilwng y Gwyliau nesaf. Yr aelodau fydd: RhaG, EB, KJ, NJ a LP. (Byddai EB hefyd yn cynrychioli'r Grwp 
Datblygu) 
6. Enwebu Cynrychiolwyr y Cyngor ar fudiadau allanol: 
Etholwyd fel a ganlyn  
Llywodraethwyr Dolbadarn: Louise Price Y Ganolfan: Trystan Thomas Y Grwp Datblygu: Nia Jones 
Pwyllgor Gefeillio Morbegno: Rhys ap Gwilym. 
          
7 GOHEBIAETH: 
1. Adroddiad y Cynghorydd Kim Jones: 
Yn absenoldeb anorfod KJ roedd hi wedi paratoi adroddiad byr o weithgarwch y mis diwethaf. 
a) Mynydd Gwefru - cais cynllunio ar y 13eg, bwriadu siarad yno. 
b) Dolbadarn - wedi bod mewn cysylltiad cyson a'r Heddlu, Adran Tai ac Eiddo ,CG ac eraill mewn perthynas a 
Dolbadarn yn dilyn nifer o gwynion. Rhai trigolion wedi eu symud oddi yno, gwasanaeth diogelwch o 5 yh tan y bore 
ac ymweliadau cyson gan yr Heddlu a'r Gwasanaeth Tân hefyd. Dylid cyfeirio unrhyw sylwadau am y lleoliad at y 
Cynghorydd Sir. 
c) Toiledau - eisioes wedi eu trafod. 
ch) Clwb Ieuenctid - KJ wedi cyfarfod Gwasanaeth Ieuenctid Gwynedd i drafod y posibilrwydd o sefydlu Clwb 
Ieuenctid lleol yn Y Ganolfan yn dilyn patrwm tebyg i'r un a sefydlwyd y llynedd yn Llanrug lle cafwyd cyfraniad 
ariannol gan y Cyngor lleol. Penderfynwyd rhoi'r mater ar raglen cyfarfod mis Gorffennaf. 
Roedd hefyd wedi bod ynglŷn a nifer o faterion eraill, yn amlwg bu ei mis cyntaf yn un hynod brysur, ac mae ganddi 
nifer o gyfarfodydd ar y gweill gan gynnwys cyfarfod trigolion mewn 'syrjeri' efo Sian Gwenllian AS  yr Aelod lleol o 
Senedd Cymru. Dyddiad 23 Gorffennaf am 10.30 yn Y Ganolfan. 

2. Cyhoeddi'r Eisteddfod Genedlaethol: 
Gwahoddiad i ddau aelod o'r Cyngor i fod yn rhan o'r Orymdaith ar ddiwrnod Seremoni Cyhoeddi Eisteddfod 
Genedlaethol Llŷn ac Eifionydd 2023 ym Mhorthmadog. Bydd y Cyhoeddi brynhawn Sadwrn y 25ain o Fehefin. Neb ar 
gael i dderbyn y gwahoddiad. 
3. Rheilffordd Llyn Padarn yn 50oed: 
Roedd y dathlu i fod y llynedd, ond oherwydd cyfyngiadau mae'r cwmni'n dathlu eleni ac yn estyn gwahoddiad i 
aelodau'r Cyngor i fynd am dro ar y trên bach unrhyw ddiwrnod yn ystod mis Mehefin. Mae'r gwahoddiad i aelodaau 
a'u teuluoedd (hyd at 6 person). Dymunwyd yn dda i'r cwmni a diolchwyd i Emlyn Pritchard y Rheolwr Cyffredinol a'r 
Cyfarwyddwyr am eu haelioni gan ddymuno'n dda i'r cwmni i'r dyfodol. Mae manylion sut i gysylltu i fynd ar y tren yn 
mis Mehefin wedi ei ddosbarthu i'r aelodau.  
Mae'r Amgueddfa hefyd eleni yn dathlu ei phenblwydd yn hanner cant a hyn i gyd yn atgoffa rhywun fod hanner 
canrif a mwy bellach ers cau Chwarel Dinorwig a roes fodolaeth i'n cymunedau. Dymuniadau gorau hefyd i'r 
Amgueddfa.  
 
4. Trafnidiaeth Un-ffordd: 
Trwy law KJ daeth ebost oddi wrth un o fusnesau'r pentref yn holi a ellid ystyried troi y Stryd Fawr a'r Ffordd Osgoi yn 
ffyrdd un cyfeiriad er mwyn denu mwy i'r pentref, gwneud teithio'n haws ar y Stryd Fawr a chaniatau parcio ar y 
ffordd osgoi. Gan nad oedd rhybudd o'r cynnig ymlaen llaw rhoddwyd ychydig funudau i'w ystyried, ond y teimlad 
oedd fod y cynllun a fyddai'n cynnwys llif un-ffordd ar y Ffordd Osgoi yn hollol anymarferol gan gynyddu nifer y 
cerbydau trwm fyddai'n dod trwy'r pentref. Ar ben hynny doedd hi ddim yn ymarferol o gwbl i feddwl am hyn eleni fel 
cynllun peilot, hyd yn oed pe bai pawb o'i blaid. Mae gwneud y Stryd Fawr yn un-ffordd wedi ei ystyried o'r blaen, 
bryd hynny roedd busnesau yn ei erbyn, efallai y dylid ail edrych ar hynny eto. Addawodd y Clerc ysgrifennu at y 
busnes. 
 
9 MATERION ARIANNOL: 

1) Yn y Banc ar yr 28ain o Fai, 2022  
Cyfrif Cyfredol: £38,624.67  Cyfrif Cadw: £66.52                                   
 
2) Cadarnhawyd y taliadau canlynol:    
CYFANSWM   …   … £939.56     
 
3) Arian a dderbyniwyd rhwng 29/04/2022 a 28/05/2022:  
CYFANSWM   …   … £435.00     
 
4) Archwiliad Mewnol: 
Adroddwyd i'r Adroddiad Blynyddol gael ei baratoi ar gyfer yr Archwiliad Mewnol a gynhelir gan Adran Archwilio CG. 
 
5) Adolygu'r Gyllideb: 
Rhanwyd y Gyllideb yn electronig cyn y cyfarfod er mwyn sicrhau fod pawb gan gynnwys yr aelodau newydd yn 
ymwybodol o'i chynnwys. Edrychwyd arni'n fanwl a gwnaed mân newidiadau.    
Cynnig ac eilio yr oll o'r materion ariannol: TT / RhaG.    
              
10 Y FYNWENT / LLWYBRAU: 
1)  Mewn perthynas a glanhau cysgodfannau bws, penderfynwyd y dylid cynyddu'r ffi i EB am lanhau y cysgodfannau 
ddwy waith y mis gan ddiolch iddo hefyd am yr holl waith gwirfoddol y mae'n ei wneud yn lleol. 
              
11 ADRODDIADAU ALLANOL:  
Mynwent yr Eglwys: 
Mae bwriad i glirio Mynwent yr Eglwys yn fuan a chynnal arolwg o planhigion sydd yno. 
 
12 CYFARFOD NESAF:         
Dyddiad y cyfarfod nesaf.  Nos Fercher y 13eg o Orffennaf, 2022 am 7.00yh yn Y Ganolfan. 
 
 
Arwyddwyd a chafwyd yn gywir:  
 
Cadeirydd:  Llinos Haf Pritchard     Clerc: Dei Tomos  Dyddiad: 13eg o Orffennaf, 2022  3/3 


